
				এই পাতাটির মুদ্রণ সংশোধন করা প্রয়োজন। 
তৃতীয় পরিচ্ছেদ
حیام-سسسیتی 2 و 42 一・一ー3*3
সন্মোহন বিদ্যা না যোগবল
ডাক্তার অকুমা আর একটি নূতন সিগারেট ধরাইয়া চেয়ারে ঠেস দিয়া বসিয়া আমাকে বলিতে লাগিলেন, “আপনার সহিত যখন আমার সকল বন্দোবস্ত ঠিক হইয়া গেল, তখন আপনার নিকট আমার কোন সংকল্প প্রকাশ করিতে আপত্তি নাই ; এ সকল কথা যে কিরূপ গোপনীয়, তাহ আপনি শুনিলেই বুঝিতে প্লারিবেন ; সুতরাং এ সকল কথা কাহারও নিকট প্রকাশ করিবেন না, আপনাকে এরূপ অনুরোধ করা বাহুল্যমাত্র। ইকেউরীর পত্রে আপনি যে খড়মের কথা শ্রবণ করিয়াছেন, সে খড়ম আমার নিকটেই আছে; এ কথা এখানকার কোন কোন লোকের কর্ণগোচর হইলে, আমার জীবন বিপন্ন হইয়া উঠিবে। আমি আপনাকে যে গুপ্ত ধৰ্ম্ম সম্প্রদায়ের কথা বলিয়াছি, সেই সম্প্রদায় সম্বন্ধে আমাকে অনেক প্রয়োজনীয় তথ্য সংগ্ৰহ করিতে হইয়াছে; এ জন্তু কিরূপ কষ্টস্বীকার করিয়াছি, তাহ দুই একটি দৃষ্টান্ত হইতেই বুঝিতে পারবেন।—ইহাদের সম্বন্ধে এক একটি সামান্ত বিষয় জানিবার জন্ত আমাকে পৃথিবীর বহু স্থানে ঘুরিতে হইয়াছে । আমি যখন ইকেউরার নিকট হইতে এই কাষ্ঠ পাদুক হস্তগত করিবার চেষ্টা করিতেছিলাম, সেই সময় একটি লোকের সন্ধানে আমাকে ব্ৰেজিল রাজ্য পৰ্য্যন্ত যাইতে হয়। এই লোকটি পূৰ্ব্বে চীনের দক্ষিণখণ্ডে সুবর্ণের ব্যবসায় করিত ;

				 এই পাতা শেষ সম্পাদিত হয়েছে ১৯:৩০টার সময়, ২৮ জুলাই ২০১৮ তারিখে।

				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








